
	SAMOSTALNI SINDIKAT DRŽAVNIH SLUŽBENIKA I ZAPOSLENIKA U INSTITUCIJAMA BOSNE I HERCEGOVINE


IZVJEŠTAJ O ODRŽANOJ SJEDNICI SDSZ-SUINO-SAVEZ
Dana 11.09.2019.godine u prostorijama Parlamentarne skupštine , sa početkom u 13:00 sati, održana je sjednica Upravnog odbora Samostalnog sindikata državnih službenika i zaposlenika u institucijama BiH, Sindikata uprave za indirektno/neizravno oporezivanje i Saveza sindikata policijskih organa u BiH. Glavna tema sjednice je bila „Kolektivni ugovor“, odnosno ne postojanje Kolektivnog ugovora za uposlenike državnih institucija, a raspravljalo se i o drugim bitnim pitanjima i problemima uposlenih u institucijama BiH.
Na početku sjednice prisutnima se obratila predsjednica Samostalnog sindikata državnih službenika i zaposlenika u institucijama BiH, koja je ujedno bila i domaćin ovog sastanaka. Prdsjednica Lejla Čopelj se zahvalila prisutnima na dolasku te se osvrnula na aktivnosti koje je Samostalni sindikat do sada poduzeo po pitanju Kolektivnog ugovora. Predsjednica je istaknula da su uposlenici državnih institucija jedini koji nemaju Kolektivnih ugovor što ih dovodi u diskriminirajući i neravnopravan položaj u odnosu na uposlenike nižih nivoa vlasti.
Nakon kratkog uvodnog obraćanja Predsjednica Lejla je prepustila riječ Predsjednici Sindikata Uprave za indirektno/neizravno oporezivanje Ani Mrnjavac.
 Predsjednica Ana napomenula je da je SUINO zaprimio nacrt Kolektivnog ugovora koji je pripremio Samostalni sindikt te da je proslijeđen članovima koji će iznijeti svoje prijedloge i dopune na isti. Također je dodala da pomnute dopune neće biti suprostavljene napisanom, već su u pitanju konstuktivne i tekničke dopune kako se obuhvatile oblasti i potrebe uposlenih u Upravni za indirektno/neizravno oporezivanje. Napomenula je da je potrebno još nekih dvadesetak dana kako bi bile kompletirane korekcije i dopune Kolektivnog ugovora, a koji će nakon toga biti proslijeđen Samostalnom sindikatu.  Predsjednica Ana Mrnjavac se osvrnula i na probleme naknada i plata uposlenih u institucijama BiH. Namopenula je da će iskoristiti priliku da se zahvali kolegama iz ostala dva reprezentativna sindikata koji su joj dali povjerenje da bude predstavnik Sindikata u Komisiji za plate i naknade u institucvijama BIH. Upoznala je prisutne da je Komisija do sada održala jedan sastanak koji je bio u svrhu upoznavanja članova komisije i usvajanja Poslovnika o radu  pomenute komisije, a proslijeđen je na usvajanje u Vijeće ministara BiH. 
Dragan Krvavac predsjednik Saveza sindikata policijskih organa se zahvalio na pozivu te pohvalio rad i upornost predsjednice Samostalnog sindikata Lejle Čopelj. Predsjednik Krvavac je istaknuo da se sindikati trebaju potruditi da budu jednistveni jer svi imamo iste 
probleme ali i iste ciljeve a to je riješavanje nagomilanih problema sa kojima se susreću zaposleni u institucijama BiH. Kada je u pitanju Kolektivni ugovor, napomenuo je da Savez sindikata policijskih organa daje punu podršku Samostalnom sindikatu kako bi se što bolje i kvalitetnije pripremio tekst Kolektivnog ugovora.
Edin Kahrimanović, predsjednik Skupštine Saveza Sindikata policijskih organa podržava ovu priču i napominje da zajedniči nastup sva tri sindikata ima snagu i veću mogućnost za promjenu teškog položaja uposlenih u institucijama BiH. Također je napomenuo da od Vijeća ministara BiH i od Ministarstva finansija BiH privenstveno traže uvažavanje, a što je Zakonom predviđeno, da u dogovoru i konsultacijama sa sindikatom donose i predlažu akte koji se tiču prava uposlenih, a ne da Ministarstvo finansija BiH Sindikat samo obavjesti da će neki akt ili prijedlog, dostaviti Vijeću ministara na usvajanje.
Predsjednica Samostalnog sindikata Lejla Čopelj je željela iskoristiti priliku te upoznati i predstavnike druga dva sindikata, o aktivnosti koju Samostalni sindikat planira u skorijem periodu. U pitanju je tribina na koju će biti pozvani svi zaposleni u institucijama BiH, a na kojoj će se raspravljati o trenutnoj situaciji i problemima zaposlenih u institucijama BiH. Predviđeno je da na tribini kao gosti izlagači budu prisutni i predstavnici nevladinih organizacija za zastitu prava te govornici predstavnici sindikata sa svih nivoa vlasti.
Prisutni predstavnici su dali punu podršku smatrajući da je tribina dobra prilika da se uposleni upoznaju sa radom sindikata, te da se skrene pažnja na goruće probleme zaposlenih u institucijama. Ponuđena je i puna podrška i u organizaciji i pripremi pomenute tribine.

Na sjednici koja je protekla u prijatnoj i konstruktivnoj atmosferi donešeni su i sljedeći zaključci:
· U narednom periodu, a u skladu sa potpisanim Sporazumom o saradnji, svaki akt a koji se tiče prava zaposlenih u institucijama BiH, institucijama će biti dostavljen kao jedan akt sva tri sindikata uz potpise i pečate istih;

· Rok za predaju kolektivnog ugovora, sa ugrađenim komentarima i dopunama SUINO i Saveza sindikata, je 20 dana;

· Sva tri sindikata će dostaviti imena dva člana koji će biti predstavnici pregovaračkog tima sa poslodavcem a po pitanju Kolektivnog ugovora;

· Sindikati će u mjesecu oktobru organizovati tribinu otvorenog karaktera za sve uposlenike u institucijama BiH, na kojoj će se raspravljati o problemima zaposlenih u institucijama BiH. Na tribinu će biti pozvani i predstavnici medija.

